
Pou Piblikasyon Imedya: 1 fevriye 2015 

GOVERNOR CUOMO ANKOURAJE PREKOSYON AVÈK TANPÈT NÈJ LINUS KE YO PREVWA KI PRAL 

AFEKTE KOMINOTE YO NAN ETA NEW YORK 

 

Yo antisipe ke tanpèt la ap konplike deplasman lendi maten pandan lè gwo sikilasyon 

Gouvènè Andrew M. Cuomo jodia te mande Nouyòkè yo pou prepare pou repèkisyon tanpèt nèj ivè 

Linus, sa yo antisipe kap frape pifò pati nan Eta aswè a ak demen maten bonè. 

 

“Avèk yon lòt tanpèt nèj ke yo prevwa kap afekte kominote yo nan Eta, mwen mande tout Nouyòkè yo 

pou yo egzèse prekosyon lè yap vwayaje,” Gouvènè Cuomo te deklare. “Ajans yo nan eta pare epi 

prepare pou reponn a kondisyon meteyolojik kap vin pi mal, men mwen ankouraje tout Nouyòkè yo pou 

planifye alavans pou reta epi rete ansekirite pandan tout tanpèt la.” 

 

Depatman Transpò Eta New York (NYSDOT) gen yon total 1.444 chas-nèj ak 3.629 operatè ak sipèvizè ki 

disponib pou tanpèt sa a. Depatman an te deplase yon total 40 chas-nèj ak 91 operatè ak sipèvizè nan 

Hudson Valley ak Long Island pou ede avèk retire nèj nan rejyon sa yo. Gen tou 32 chas-nèj ki soti bò 

kote kontraktè yo ak 10 chas-nèj ki soti nan NYS Parks ki disponib nan Long Island si nesesè. Lòt ekip yo 

pare pou yo deplase nan rejyon yo pou fè fas avèk pi gwo kantite akimilasyon nèj jan sa nesesè. Nan tout 

Eta, NYSDOT gen 325,000 tòn sèl wout ki disponib sou lamen. 

 

New York State Thruway Authority gen yon total 198 sèt-tòn kamyon chas-nèj ki disponib nan Eta, e 

apeprè 119,000 tòn sèl wout sou lamen avèk ase rezèv nan tout lokasyon yo. Authority pral trete 

alavans wout yo avèk yon melanj sèl ki espesyalman fòmile pou l efikas nan tanperati ki ba, ak siy mesaj 

varyab kap avèti chofè yo sou tanpèt la. 

 

W ap jwenn plis enfòmasyon meteyolojik sou move tan ki soti nan Sèvis Nasyonal Meteyolojik ak Biwo 

Jesyon Eta New York anba: 

 

NWS Albany 

 

Yon nèj modere a fò pral rive aswè a ak lendi, 1-2 fevriye. Nèj la pral ogmante nan entansite aswè a e lap 

vin anpil anvan solèy la leve, anvan li diminye nan fen lendi apremidi oswa nan kòmansman aswè a. Lè ki 

frèt anpil pral swiv sistèm tanpèt la avèk rafal van. Pousantaj van frèt ka atenn kritè konsiltatif yon fwa 

ankò pou lendi swa jiska madi. 

 

Yo prevwa nèj leje anvan 11:00 a.m. jodia, avèk tanperati piwo ki pwòch 25. Nèj la pral pèsiste jouk nan 

èdtan yo aswè a, avèk nèj ki pi fò apre minwi. Nouvo akimilasyon nèj de 2 a 4 pous posib. Nèj lendi a pral 

anpil nan sèten moman, avèk tanperati ki pwòch 15. Yo prevwa pousantaj van frèt ap osi ba ke -3. 

Nouvo akimilasyon nèj de 5 a 9 pous posib. Lendi swa, nèj pwobab kap tonbe, sitou anvan 7:00 p.m. Syèl 

ki gen nyaj predomine pandan lè nan aswè a, epi lap klè gradyèlman. Tanperati aswè a ap nan -3 e yo 

prevwa pousantaj van frèt la ap osi ba ke -18. 

 

Yo prevwa total nèj kap tonbe a ap 6 a 10 pous nan zòn northern tier avèk 8 a 16 pous lòt kote yo. Yo 

prevwa kantite ki pi elve nan pati lès Catskills, nò ak sant Taconics, Berkshires ak sid Green Mountains. 

Yo prevwa pousantaj maksimòn nèj kap tonbe a de yon pous oswa anviwon inèdtan. 

 

Dèyè tanpèt sa a yon lòt fwon fwa k ap desann nan rejyon an. Sa a ansanm avèk yon kouvèti nèj fre pral 

koze tanperati a desann lendi swa. Yo antisipe pou tanperati ba desann a zewo oswa anba nan zòn 

meteyolojik la avèk 10 degre anba zewo epi pi frèt nan pati sid Adirondacks. Yo ka bay avètisman van 

frèt ak konsèy, yon fwa ankò, pou lendi swa pou rive nan madi. 

 

Avètisman Tanpèt Nèj Ivè: Albany, Columbia, Dutchess, Fulton, Montgomery, Greene, Herkimer, 

Rensselaer, Saratoga, Schenectady, Schoharie, Ulster, Warren, ak konte Washington jiska lendi a 6:00 p.m. 

 

NWS Binghamton 

 

Tanpèt nèj ivè kap apwoche a pral kòmanse afekte zòn yo prevwa nan fen apremidi a jiska nan 

kòmansman aswè a, avèk akimilasyon nèj nan mitan jounen lendi a. Tanperati ki frèt anpil pral swiv ankò 

lendi swa ak madi. 

 

Nèj la pwobab jodia, prensipalman apre 4:00 p.m., avèk tanperati ki pwòch 30. Akimilasyon total kantite 

nèj kap tonbe lajounen an mwens pase yon demi pous si posib. Nèj la pral pèsiste jiska nan èdtan yo 

aswè a avèk nouvo akimilasyon nèj anviwon 6 pous. Lendi, nèj la pral kontinye, sitou anvan 5:00 p.m. 

anvan li diminye nan fen aswè a. Kantite nèj total pou jounen an pral 5 a 6 pous. 

 

Nèj leje pral pwopaje nan rejyon an soti nan lwès pou rive nan lès nan mitan a fen apremidi a jiska nan 

kòmansman aswè a. Nan fen aswè a jiska mitan jounen lendi a pousantaj nèj ki pral tonbe a pral piwo, 

pase 1 a 2 pous pa èdtan. Akimilasyon total kantite nèj kap tonbe ap 6 a 10 pous pou pati nò a nan zòn 

yo prevwa, 8 a 12 pous pou sant, ak 8 a 10 pous pou pati sid la, avèk sèten glas posib. 

 

Alèt Tanpèt Nèj ivè a pou pati nò konte Oneida te ogmante a yon avètisman, kòm akimilasyon nèj la te 

ogmante a pwobableman anviwon 7 pous. 

Avètisman Tanpèt Nèj Ivè: Broome, Cayuga, Chemung, Chenango, Cortland, Delaware, Madison, Oneida, 

Onondaga, Otsego, Schuyler, Seneca, Steuben, Sullivan, Tioga, Tompkins, ak konte Yates jiska lendi a 

4:00 p.m. 

 

NWS Buffalo 

 

Yon fron fwa pral travèse rejyon an nan nò a sid nan kòmansman maten an, avèk kèk avès nèj ki dispèse. 

Sistèm tanpèt la kap deplase nan zòn lan pral bay gwo nèj aswè a jiska lendi pou tout pati lwès ak sant 

New York. Tanpèt sa a pral pote tou tanperati ki frèt anpil ak rafal van. Nèj la pral diminye nan lwès a lès 

lendi apremidi. Kèk efè lak nèj pral devlope nan pasaj li, espesyalman madi, nan pati lès Lak Ontario. 

 

Avès nèj pwobab jodia, sitou anvan 3:00 p.m., avèk tanperati ki tonbe nan anviwon 15 nan 4:00 p.m. 

Akimilasyon total nèj pandan jounen an anviwon yon pous si posib. Aswè a, nèj avèk zòn kote nèj la ap 

soufle pral pwobab, avèk tanperati ki pwòch 10. Pousantaj van frèt osi ba ke -10 pwobab, avèk van de 15 

a 25 milalè. Nouvo akimilasyon nèj 4 a 6 pous posib. Lendi nèj la pral pèsiste epi kòmanse diminye nan 

5:00 p.m. Tanperati piwo pral pre 10, avèk van frèt ki osi ba ke -10. Akimilasyon nèj total de 4 a 6 pous 

posib. Yo prevwa yon tanpèt total de 8 a 12 pous. 

 

Avètisman Tanpèt Nèj Ivè: Allegany, Cattaraugus, Chautauqua, Erie, Livingston, Ontario, Genesee, ak 

konte Wyoming jiska lendi a 4:00 p.m. 

 

Avètisman Tanpèt Nèj Ivè: Monroe, Niagara, Orleans, Lewis, Cayuga, Oswego, Jefferson, ak konte Wayne 

jiska lendi a 7:00 p.m. 

 

NWS Burlington 

 

Nèj la pral pwopaje soti nan sidwès pou rive nan nòdès nan sid Vermont ak Adirondacks apre minwi 

aswè a. Nèj la pral kontinye deplase nan Nò New York ak nan mwatye pati nò Vermont nan lè sikilasyon 

ale vini byen bonè nan maten. Yo prevwa pou nèj la diminye de lwès a lès nan fen lendi swa. Byenke nèj 

la pral gonfle avèk gwo nèj a pwopòsyon likid, nèj ki pral tonbe a pral anpil pandan vwayaj nan maten. 

Pousantaj nèj kap tonbe a ap 1 a 2 pous pa èdtan posib pou sant Vermont ak lès Adirondacks. Lòt kote, 

pousantaj nèj la ka rive a 1 pous pa èdtan alafwa. Nèj la pral kontinye pandan rès jounen an. 

 

Yo prevwa yon chans tou piti pou genyen rafal nèj anvan midi, avèk tanperati ki pwòch 5. Pousantaj van 

frèt la gen chans pou l osi ba ke -9. Pandan nwit la, nèj la pral ogmante apre 3:00 a.m., avèk tanperati ki 

pwòch -10. Pousantaj van frèt la gen chans pou l osi ba ke -20 ap avèk nouvo akimilasyon de 3 a 5 pous 

posib. Lendi, nèj la pral kontinye, avèk nouvo akimilasyon nèj de 3 a 5 pous. Tanperati ki pi elve pral 

toupre 10, avèk pousantaj van frèt ki osi ba ke -20. Nèj la pral diminye apre minwi kòm sistèm lan ap 

efase nan zòn lan. 

 

Konsèy Tanpèt Nèj Ivè: Clinton, Franklin, and Konte St. Lawrence jiska madi a 1:00 a.m. 

Avètisman Tanpèt Nèj Ivè: Essex jiska lendi a 7:00 p.m. 

 

NWS Upton 

 

Yon zòn presyon ki ba pral monte nan zòn fwontyè fwontal la e lap apwoche soti nan lwès pote ti nèj 

nan zòn NYC nan fen jounen an ak aswè a. Nèj la pral vin anpil pandan nwit lan. Lendi maten pral pote 

yon melanj nèj, nèj kap fonn, ak lapli glas ke yo prevwa sou kot la. Tout lapli oswa melanj glas pral fè 

tranzisyon retounen an nèj nan fen lendi apremidi nan lè nan aswè a. Akoz de tanperati ki ba nan sware 

a, pral gen chans anplis pou glas la akimile pandan vwayaj lendi swa. 

 

Yo prevwa yon konbinezon nèj, nèj kap fonn, ak lapli glas nan pifò nan zòn twa eta yo, avèk 6 a 14 pous 

nèj ak nèj lapli e jiska yon ka pous lapli glas ke yo prevwa. Eksepte pou lès ak sid Suffolk ak sid Konte 

Nassau, yo prevwa kap resevwa 3 a 6 pous nèj ak yon dizyèm pou rive a yon ka pous glas akoz gwo 

posibilite pou lapli, sa ki pral diminye akimilasyon an. 

 

Si tout zòn yo resevwa lapli pou plis pase yon titan, gen chans pou inondasyon iben ki pa grav ak drenaj 

ki fèb e petèt lokalize inondasyon toudenkou. 

 

Yon chans pou nèj posib apre 1:00 p.m. jodia, avèk tanperati ki pwòch 30. Pousantaj van frèt ke yo 

prevwa a se ant 20 ak 25. Aswè a, nèj la pral akimile sa ki pral gen konsekans nan nouvo akimilasyon de 

3 a 7 pous posib. Lendi pral genyen lapli ak nèj anvan 8:00 a.m., apresa nèj ak lapli glas. Tanperati a pral 

desann a anviwon 25 nan 5:00 p.m. avèk pousantaj van frèt ant 10 ak 20. Nouvo akimilasyon glas de yon 

dizyèm ak yon ka pous ak nouvo akimilasyon nèj de 1 a 3 pous posib. Lendi swa nèj la pral diminye 

ozanviwon 8:00 p.m. kòm tanperati ap desann anviwon 15 avèk pousantaj van frèt ant zewo ak 10. 

 

Avètisman Tanpèt Nèj Ivè: Bronx, Kings, Nassau, New York, Orange, Putnam, Richmond, Rockland, 

Suffolk, Queens, ak konte Westchester jiska lendi a 6:00 p.m. 

 

Alèt pou Tanpèt Ivè: Pati Sid Suffolk ak Pati Sid Konte Nassau jiska lendi a 6:00 p.m. 

### 

